
 
 

 

 2تر 1 له : د پاڼو شمیره

 german.de-maqalat@afghan  سره اړیکه ټینگه کړئله موږ  ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 
 

 ۳۱/۹۰/۲۰۲                  عبدالغفور لېوال 
  

 

 نر« غوندې »
 
 

  «...موږ ولې د ویاړنې په ژبه )لحن( وایو: »نر غوندې«، »که نر یې داسې به وکړې!«، »نر شه او
 دا ټول څه مانا؟  

 

توب )برترۍ( لپاره په ستاینوم تربورګلوۍ په رازېږدلي فرهنګ کې د غورهدا په ختیزو ژبو، په تېره بیا زموږ له  
 . بدل شوی نوم دی

 

 :تر دې وړاندې، چې د دوستانو د غوسې ججوري راوپړسیږي، ښایي دوه یادونې هېرې نه شي
 

استعاري  ــ    ۱ په  وییونو  د  د مېړانې،    -زه  یم، چې »نر«  او خبر  پوهېږم  ماناښندنه  نورو  سېمبولیکه  او  پیاوړتیا 
 .ارزښتونو )مستعار له( لپاره د مطلقه استعارې په اعتبار )مستعار منه( دی

 

اړخه   (Humanistic) د دغه زاړه مفهوم پر کارولو نیوکه مې یوازې د فیمینیسم له اړخه نه، بلکې د انسانپالنېــ    ۲
 . هم ده

 

وایو: »انسان غوندې!« یا »که انسان یې نو داسې به وکړې!« او لوړاوي او تبختر پر مهال ولې مثلاً نه موږ د ځان
 « ... !»انسان شه

 

ګي او نارینتوب د فخر و مباهات استعارې دي، چې په ویلو یې نه د ګڼو ختیزو ژبو په فرهنګي تاریخ کې مردانه
 .یوازې مېرمنو ته په کمه کتل کیږي، بلکې هر ډول تاوتریخوالی، بېرحمي او خونړیتوب هم په مثبته مانا اړوي

 .پر »نارینتوب« نازېدل ښځولۍ او انسانولۍ دواړو ته سپکاوی دی
 

 :که ځینې ووایي، چې په انګریزي کې هم ویل کیږي، مثلاً 
 

He is a real man! 
 

مانا داسې   Man یوازي د »نر« په مانا نه ده. اکسفورد سیند د Man نو دلته مه هیروئ، چې په انګریزي کې
 : رااخلي

 

[countable] (literary or old- 
fashioned) 
a person, either male or female  
All men must die 

 

 All men په .کې یې هم ریښه شته Humanاو   Mankind په انګریزي کې دا ویی له انسان سره مترادف دی، په
must die  انسان مړینه حتمي دهکي مطلق د انسان په مانا ځکه ده، چې وایي: د.  

چې د تربورګلوۍ له فرهنګه راپاڅېدلي خلک    -او لا هم دی  -موږ ته د تاریخ په اوږدو کې »نر« ځکه ارزښتمن و  
تاریخي لاشعور کې پیاوړی ځای لري. لا هم د    -یو. دوښمنپالنه، جګړه، میراث، نرواکي او شخړې مو په ټولیز  
د لاس مینځلو صابون او د انساني اړتیا لپاره مناسبه  خټینو کلاګانو په برجونو کې تیرکشونه جوړوو، خو دننه په کې  

 . ټټۍ جوړولای نه شو

 2تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 

دلته زمکه کمه وه، د ویش پرمهال پر یوه متر پوله مو هم سره وژلي دي، تربور مو تر ټولو لوی دوښمن دی او متل  
 :کوو، چې

 

  !تربور ته مې بې وروره او ورور ته مې بې زویه مه کړېدوښمن ته مې بې قومه، قوم ته مې بې تربوره، 
او دا ټول نران دي، یوه مېرمن هم په کې نشته. موږ هغوی چې قوم، تربور، ورور او زوی زېږوي، په انسانانو کې  

 .نه شمېرو
 

فکر وکړئ؛ هغه ماشوم چې تر زلما پورې پرلپسې د ”نر“ ستاینې د خشونت و خونړیتوب په مانا اوري، څنګه روزل  
 کیږي؟

 

 د ښځو لپاره به یې په ذهن کې څومره درناوی وي؟
 

 د وژلو او څیرلو څومره ځناورانه چلند به ورخپلوي، چې ځان ښه ”نر“ زباد کړي؟
 

 په نارینتوب پسې ستومانه شخصیت به یې انسانیت څنګه وپېژني؟
 

همدې مانا دي. زموږ ولسي او مدون ادبیات په په پښتو کې »مېړه« »مېړانه« په ځینو ګړدودونو کې »لونډ« هم په 
 . نارینتوب او مېړانې له نازېدلو څخه ډک دي 

 

سړی« نوم او »سړیتوب« ستاینوم لا یو څه انساني ځکه دی، چې په زړو متونو کې د »سړي« په وړاندې »سړۍ«  »
 . ]ښځینه[ هم کارول شوې او سړیتوب تر نارینتوب یو څه انسانیت ته ورنږدې دی

 

 .موږ لږ ځله او ښایي هېڅ په انسانیت، انسان او انساني چارچلند نازېدلي یو
 

مدنیت او مهذب نومهالي ژوند ته د ننوتلو یو له لومړنیو ګامونو څخه دا دی، چې د »نر« ځای »انسان« ته ورپرېږدو.  
لمانځو او په دې توګه خپله هرچا چې د »انسان« او انسانیت لپاره ګټور کار کړلای شو او کاوه یې هغه ونازوو، ویې

 .ټولنه له انساني ارزښتونو سره نږدې کړو
 

هغوی چې انساني فرهنګ روڼوي، لیکل کوي او د ټولنې د ذهنیت رهبري ته یې ملا تړلې، ښایي لومړی پیل یې 
 !دوی وکړي. نور په خپلو لیکنو کې د »نر« ځای انسان ته ورپرېږدئ

 

 .انقلاب ته اړ یوموږ یوه انسانمحوره فرهنګي 
 

 بدلون  او ایانت ښرو، ایتیښو

